ԱՄՓՈՓԱԹԵՐԹ 
«ՀՈՂԱՄԱՍԵՐ ՀԵՏ ՎԵՐՑՆԵԼՈՒ, «ՀԱՅԱՍՏԱՆԻ ՊԵՏԱԿԱՆ ՀԵՏԱՔՐՔՐՈՒԹՅՈՒՆՆԵՐԻ ՖՈՆԴ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ԳՈՒՅՔ ՆԵՐԴՆԵԼՈՒ, ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. «ՀԱՅԱՍՏԱՆԻ ՊԵՏԱԿԱՆ ՀԵՏԱՔՐՔՐՈՒԹՅՈՒՆՆԵՐԻ ՖՈՆԴ» ՓԲԸ
	26.05.2023թ.

	
	ԵՆ-062

	Հաշվի առնելով ՀՀ վարչապետի աշխատակազմի N 02/12.4/17756-2023 գրությունը՝ «Հողամասեր հետ վերցնելու, «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում գույք ներդնելու, կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Անհրաժեշտ է հաշվի առնել, որ «Բաժնետիրական ընկերությունների մասին» օրենքի 32-րդ հոդվածի 4-րդ մասի համաձայն՝ բաժնետիրական ընկերության բաժնետոմսն անբաժանելի է (ամբողջական բաժնետոմս), բացառությամբ՝ կոտորակային բաժնետոմսեր առաջանալու՝ բաժնետոմսերի համախմբման (կոնսոլիդացիայի) դեպքերի (նույն օրենքի 56-րդ հոդված)։
Միաժամանակ, ՀՀ հողային օրենսգրքի 65-րդ հոդվածի 6-րդ մասի համաձայն՝ իրավաբանական անձի կանոնադրական կապիտալում պետական սեփականություն հանդիսացող ներդրվող հողամասի կամ դրա նկատմամբ իրավունքի արժեքը չպետք է ցածր լինի տվյալ հողամասի կադաստրային արժեքից։
Ուստի, հաշվի առնելով  վերոնշյալ իրավական կարգավորումները՝ առաջարկում ենք նախագծում և կից հավելվածներում հողամասերի՝ շուկայական արժեքին մոտարկված կադաստրային արժեքը սահմանել 2,074,008,000.00 ՀՀ դրամ (ինչպես նշված է Նախագծի 1-ին կետում)՝ 2,074,007,694.00 ՀՀ դրամի փոխարեն։ Տվյալ դեպքում տեղի չի ունենա «Բաժնետիրական ընկերությունների մասին» օրենքի նորմերի խախտում՝ չեն առաջանա կոտորակային բաժնետոմսեր և կարգավորումը կհամապատասխանի ՀՀ հողային օրենսգրքի նորմերին։
	Անշարժ գույքի շուկայական արժեքին մոտարկված կադաստրային արժեքը հաշվարկվում է «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքով։ ՀՀ կառավարությունը  չի կարող իր կողմից ընդունվող իրավական ակտով սահմանել այլ կադաստրային արժեք։
Տվյալ դեպքում հողամասերի շուկայական արժեքին մոտարկված կադաստրային արժեքները վերցվել են https://www.e-cadastre.am կայքի անշարժ գույքի հարկի հաշվիչ բաժնից։ Պետական գույքի կառավարման կոմիտեի կողմից հողամասերն ընդունվել են շուկայական արժեքին մոտարկված կադաստրային արժեքներով՝ ընդհանուր 2,074,007,694.00 դրամ, հետևաբար՝ հավելվածներում նշված թիվը չի կարող փոփոխվել։
 «Բաժնետիրական ընկերությունների մասին» օրենքի նորմերը չխախտելու նպատակով 2,074,007,694.00 դրամը կլորացվել է դեպի վերև՝ սույն նախագծի 1-ին կետում սահմանելով 2,074,008,000.00 դրամ։ 
Հաշվի առնելով նշվածը՝ նախագծի 1-ին կետում հանվել է «շուկայական արժեքին մոտարկված կադաստրային» բառերը  և նախատեսվում է հողամասերը «Հայաստանի պետական հետաքրքրությունների ֆոնդ» ՓԲԸ-ի կանոնադրական կապիտալում ներդնել 2,074,008,000.00 դրամ արժեքով։



	2. ՀՀ կադաստրի կոմիտե
	31.05.2023թ.

	
	ՍԹ/7275-2023

	Ի պատասխան Ձեր 2023 թվկանի մայիսի 25-ի N ԳՍ//15074-2023 գրության՝ հայտնում ենք, որ «Հողամասեր հետ վերցնելու, «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում գույք ներդնելու, կանոնադրական կապիտալն ավելացնելու, «ՀՀ 2023 թվականի պետական բյուջեի մասին» օրենքում վերաբաշխում և փոփոխություն, ՀՀ կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	

	3. ՀՀ ֆինանսների նախարարություն
	05.05.2023թ.

	
	ՍԹ/7275-2023

	Ուսումնասիրելով Ձեր 25.05.2023թ. №ԳՍ//15074-2023 գրությամբ ներկայացված «Հողամասեր հետ վերցնելու, «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում գույք ներդնելու, կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է Պետական գույքի կառավարման կոմիտեին ամրացված՝ ՀՀ սեփականություն հանդիսացող հողամասերը հետ վերցնել և ներդնել «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում, հայտնում ենք հետևյալը.
1. Անհրաժեշտ է հստակեցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված 169.8614 հա ընդհանուր մակերեսով հողամասի շուկայական արժեքին մոտարկված կադաստրային արժեքի (2,074,007,694.00 դրամի չափով) գնահատման ժամանակահատվածը:
2. Առաջարկում ենք Նախագծին կից ներկայացված 3-9 հավելվածներում ավելացնել 1-ին կիսամյակ սյունը:
3. Անհրաժեշտ է հստակեցնել Հավելված 4-ի «Ընդամենը» տողում նշված ցուցանիշները, իսկ հավելված 5-ում լրացնել «1136» ծրագրի «44001» միջոցառման արդյունքային չափորոշիչների («ՀՀ-ում արդյունաբերական մասշտաբի «Այգ-1» արևային ֆոտովոլտային ծրագրի շրջանակներում արևային ֆոտովոլտային կայանների կառուցման նպատակով՝ կանոնադրական կապիտալում պետական մասնակցության չափի ավելացում (տոկոս)» տողի ցուցանիշները տոկոսով արտահայտված և «Ձեռք բերվող բաժնետոմսերի քանակը (հատ)» տողի) ցուցանիշները:
	
























1. Ընդունվել է
Կադաստրային արժեքների գնահատումն իրականացված է 2021-2023թթ.-ի համար։
Հիմնավորման մեջ կատարվել են համապատասխան լրացումներ։



2. Ընդունվել է



3. Ընդունվել է
Կատարվել են համապատասխան փոփոխություններ և լրացումներ


	4. ՀՀ արդարադատության նախարարություն
	26.06.2023թ.

	
	/27.4/30610-2023

	«Հողամասեր հետ վերցնելու, «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում գույք ներդնելու, կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չունենք:
	

	5. ՀՀ էկոնոմիկայի նախարարություն
	03.07.2023թ.

	
	01/11566-2023

	Ի պատասխան Ձեր 2023 թվականի հունիսի 9-ի թիվ ԳՍ//16996-2023 գրության՝ ՀՀ էկոնոմիկայի նախարարությունը «Հողամասեր հետ վերցնելու, «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում գույք ներդնելու, կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում է հետևյալը․
ՀՀ կառավարության «Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ լրացումներ և փոփոխություններ կատարելու մասին» 2023 թվականի մայիս 18-ի N 781-Ն որոշման 1-ին կետի 1-ին մասի համաձայն Հայաստանի պետական հետաքրքրությունների ֆոնդ» փակ բաժնետիրական ընկերության պետական սեփականություն հանդիսացող 100 տոկոս բաժնետոմսերի փաթեթի կառավարման լիազորությունը վերապահվել է ՀՀ էկոնոմիկայի նախարարությանը։ 
Հաշվի առնելով վերը նշվածը՝ առաջարկում ենք «Հայաստանի Հանրապետության վարչապետի աշխատակազմի» բառերը փոխարինել «Հայաստանի Հանրապետության էկոնոմիկայի նախարարության» բառերով։
	Ընդունվել է
Նախագծում և հավելվածներում կատարվել են համապատասխան փոփոխություններ

	6. ՀՀ էկոնոմիկայի նախարարություն
	04.07.2023թ.

	
	01/12544-2023

	Ի կատարումն ՀՀ վարչապետի՝ 2023 թվականի հունիսի 30-ի թիվ 02/12.4/22603-2023 հանձնարարականի՝ հայտնում են, որ «Հողամասեր հետ վերցնելու, «Հայաստանի պետական հետաքրքրությունների ֆոնդ» փակ բաժնետիրական ընկերության կանոնադրական կապիտալում գույք ներդնելու, կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն առաջարկություններ ու դիտողություններ չունի։

